
॥ శ్రీభైరవీహృదయమ్   ॥

॥ శ్రీభైరవీహృదయమ్   ॥

॥ శ్రీగణేశాయ  నమః ॥
॥ శ్రీఉమామహేశ్వరాభ్యాం  నమః ॥
॥ అథ శ్రీభైరవీహృదయ   ప్రారమ్భః  ॥
మేరౌ గిరివరేశానీ శివన్ధ్యానపరాయణమ్  ।
పార్వతీ పరిపప్రచ్ఛ  పరానుగ్రహవాఞ్ఛయా  ॥ ౧॥
శ్రీపార్వత్యువాచ
భగవంస్త్వన్ముఖామ్భోజాచ్ఛ్రుతా ధర్మా అనేకశః ।
పునహ్స్శ్రోతుం సమిచ్ఛామి భైరవీస్తోత్రముత్తమమ్   ॥౨॥
శ్రీశఙ్కర  ఉవాచ
శృణు దేవి ప్రవక్ష్యామి  భైరవీహృదయాహ్వయమ్  ।
స్తోత్రన్తు  పరమమ్పుణ్యం సర్వకల్యాణకారణమ్ ॥ ౩॥
యస్య శ్రవణమాత్రేణ   మఙ్గలమ్భవతి  ధ్రువమ్  ।
వినా ధ్యానాదినా వాపి భైరవీ  పరితుష్యతి ॥ ౪॥
ఓం అస్య శ్రీభైరవీహృదయమన్త్రస్య    దక్షిణామూర్త్తి ఋషిః ।
పఙ్క్తి ఛన్దః  । భయవిధ్వంసినీ భైరవీ  దేవతా ।
హకారో బీజమ్ । రీం శక్తిః  । రైః  కీలకమ్ ।
సర్వభయవిధ్వంసనార్థే జపే (పాఠే) వినియోగః ॥
॥ అథ కరన్యాసః ॥
ఓం హ్రీం  అఙ్గుష్ఠాభ్యాం   నమః ।
ఓం శ్రీం  తర్జనీభ్యాం  నమః ।
ఓం ఐం మధ్యమాభ్యాం నమః ।
ఓం హ్రీం  అనామికాభ్యాం నమః ।
ఓం శ్రీం  కనిష్ఠికాభ్యాం  నమః ।
ఓం ఐం కరతలకరపృష్ఠాభ్యాం  నమః ॥
॥ ఇతి కరన్యాసః ॥

॥ శ్రీభైరవీహృదయమ్   ॥

॥ అథ హృదయాదిషడఙ్గన్యాసః  ॥
ఓం హ్రీం  హృదయాయ నమః ।
ఓం శ్రీం  శిరసే స్వాహా ।
ఓం ఐం శిఖాయై వషట్ ।
ఓం హ్రీం  కవచాయహుమ్ ।
ఓం శ్రీం  నేత్రత్రయాయ   వౌషట్ ।
ఓం ఐం అస్త్రాయ  ఫట్ ॥
॥ ఇతి హృదయాదిషడఙ్గన్యాసః  ॥
॥ అథ ధ్యానమ్ ॥
దేవైర్ధ్ద్యే   యాన్త్రినేత్రామసురదలఘనారణ్యరోరాగ్నిరూపాం 
రౌద్రీం  రక్తామ్బరాఢ్యాం రతిఘటిఘటితోరోజయుగ్మోగ్రరూపామ్  ।
చన్ద్రార్ద్ధభ్రాజిభవ్యాభరణకరలసద్భాలబిమ్బామ్భవానీం  
సిన్దూరాపూరితాఙ్గీం   త్రిభువనజననీం  భైరవీం  భావయామి ॥
భవభ్రమత్సమస్తభూతవేదమార్గదాయినీ  -
న్దురన్తదుఃఖదారిణీంవిదారిణీం  సురద్రుహామ్  ।

భవప్రదామ్భవాన్ధకారభేదనప్రభాకరా   -
మితప్రభామ్భవచ్ఛిదామ్భజామి  భైరవీం  సదా ॥ ౧॥

ఉరః ప్రలమ్బితాహిమాల్యచన్ద్రభాలభూషణాన్  -
నవామ్బుదప్రభాం  సరోజచారులోచనత్రయామ్  ।

సుపర్వవృన్దవన్దితాం   సురాపదన్తకారికా-
మ్భవానుభావభావినీం భజామి భైరవీం  సదా ॥౨॥

అఖణ్డభూమిమణ్డలైకభారధీరధారిణీం  
సుభక్తిభావితాత్మనాం విభూతిభవ్యదాయినీమ్ ।

భవప్రపఞ్చకారిణీం  విహారిణీం భవామ్బుధౌ
భవస్యహృదయభావినీం భజామి భైరవీం  సదా ॥ ౩॥

శరచ్చమత్కృతార్చ్యచన్ద్రచన్ద్రికావిరోధిక  -
ప్రభావతీముఖాబ్జమఞ్జుమాధురీమిలద్గిరామ్     ।

భుజఙ్గమాలయా  నృముణ్డమాలయా  చ మణ్డితాం
సుభక్తిముక్తిభూతిదాం భజామి భైరవీం  సదా ॥ ౪॥

॥ శ్రీభైరవీహృదయమ్   ॥

సుధాంశుసూర్యవహ్నిలోచనత్రయాన్వితాననాన్ -
నరాన్తకాన్తకప్రభూతిపర్వదత్త  దక్షిణామ్ ।

సముణ్డచణ్డఖణ్డనప్రచణ్డచన్ద్రహాసినీ      -
న్తమోమతిప్రకాశినీం  భజామి భైరవీం  సదా ॥ ౫॥

త్రిశూలినీం  త్రిపుణ్డ్రినీం   త్రిఖణ్డినీం   త్రిదణ్డినీం 
గుణత్రయాతిరక్తమత్యచిన్త్యచిత్స్వరూపిణీమ్  ।

సవాసవాదితేయవైరివృన్దవంశభేదినీం 
భవప్రభావభావినీం  భజామి భైరవీం  సదా ॥౬॥

సుదీప్తకోటిబాలభానుమణ్డలప్రభాఙ్గమా   -
దిగన్తదారితాన్ధకారభూరిపుఞ్జపద్ధతిమ్    ।

ద్విజన్మనిత్యధర్మ్మనీతివృద్ధిలగ్నమానసాం
సరోజరోచిరాననాం భజామి భైరవీం  సదా ॥ ౭॥

చలత్సువర్ణకుణ్డలప్రభోల్లసత్కపోలరుక్    -
సమాకులాననామ్బుజస్థశుభ్రకీర   నాసికామ్ ।

సచన్ద్రభాలభైరవస్య   దర్శనస్పృహచ్చకోర-
నీలకఞ్జదర్శనాం  భజామి భైరవీం  సదా ॥౮॥

ఇమం హృదాఖ్యసఙ్గతస్తవమ్పఠన్తి   యేఽనిశ-
మ్పతన్తి తే కదాపినాన్ధకూపరూపవద్భవే  ।

భవన్తి చ ప్రభూతిభక్తిముక్తిమన్త  ఉజ్జ్వలా -
స్తతః ప్రసీదతి  ప్రమోదమానసా  చ భైరవీ  ॥౯॥

యశోజగత్యజస్రముజ్జ్వలఞ్జయత్యలం    సమే
న తస్య జాయతే పరాజయోఞ్జసా  జగత్త్రయే  ।

సదా స్తుతిం శుభామిమామ్పఠత్యనన్యమానసో
భవన్తి తస్య సమ్పదోఽపిసన్తతం సుఖప్రదాః  ॥ ౧౦॥

జపపూజాదికాస్సర్వాః స్తోత్రపాఠాదికాశ్చ యాః ।
భైరవీహృదయస్యాస్య  కలాన్నార్హన్తి   షోడశీమ్ ॥ ౧౧॥
కిమత్ర బహునోక్తేన శృణు దేవి మహేశ్వరి ।

॥ శ్రీభైరవీహృదయమ్   ॥

నాతః పరతరఙ్కిఞ్చిత్పుణ్యమస్తి జగత్త్రయే  ॥ ౧౨॥
॥ ఇతి శ్రీభైరవీకులసర్వస్వే   శ్రీభైరవీహృదయస్తోత్రం    సమాప్తమ్ ॥

